
Statutêre heffings tussen 2012 – 2028 

Die data vanaf 2012 tot 2022 wys dat die jaarlikse spandering aan Navoring en Inligting die grootste 

prioriteit was. Alhoewel die rand waarde van Navorsing steeds verhoog het, het die geweegde 

persentasie van die totale begroting vir Navorsing gedaal. 

 
Die begroting vir 2023 dui daarop dat Navorsing en Inligting steeds belangrik bly en beide 

Markontwikkeling en Marktoegang begin toeneem. 

 
Die vooruitskatting vir die tydperk vanaf 2024 tot 2028 toon dat Markontwikkeling ‘n toenemende rol 

gaan speel. Markontwikkeling se totale gewig van die begroting styg, terwyl ander groot rolspelers soos 

Inligting en Navorsing steeds toeneem, maar in persentasie terme 'n kleiner gedeelte van die totale 

begroting vereis. 

 
 

Laastens, vanaf 2012 tot 2028 bly die spandering aan Administrasie minder as 10% en Transformasie 

konstant op 20% volgens die NAMC riglyne. 

 

 

Some changes were made to the borders of the SAPPA regions: 
 

 

Desmond Mokhutsane van Migdol 

Mnr. Desmond Mokhutsane is ‘n produsent naby Migdol in die Noord-Wes, ‘n dorpie tussen Schweizer- 

Reneke en Delareyville. Hy het ‘n stuk grond by sy pa gekry waarop hy 14 hektaar se pekans wil plant. 

Sy pa het voorheen mielies op daardie grond geplant en dit toe vir Desmond gegee om sy 

pekanboerdery op die been te bring. 

 
In 2021 het hy 50 pekanbome van SAPPA verkry en self nog 80 bome gekoop en geplant. In 2022 het 

SAPPA hom ondersteun deur 140 bome te voorsien, terwyl hy self nog 50 bome gekoop het. Dit bring 

sy totale aanplanting op 320 bome. Hierdie addisionele bome vergroot sy produksiepotensiaal vir die 

toekoms en ondersteun sy droom om kommersiël te kan boer. 

 
Met die beskikbaarheid van sterk boorgate kan Desmond voldoen aan sy pekanbome se 

waterbehoeftes, wat 'n kritiese faktor vir 'n suksesvolle pekanboerdery is. 

 
Met die voortgesette ondersteuning van SAPPA, asook sy toewyding en harde werk, het Desmond 'n 

goeie basis vir sy pekanboerdery. 

 
Dit is opwindend om te sien hoe Desmond Mokhutsane sy passie uitleef in die landboubedryf, sy storie 

is inspirerend en kan beslis ‘n positiewe impak hê op sy gemeenskap en die landbougemeenskap as 

geheel. 

 
 

Foto: “Desmond Mokhutsane langs een van sy 3 jaar oue pekanbome.” 

